
Opozita kundérshton pérzgjedhjen e kandidatéve
pér Bordin e ZRRE-sé&, Kuvendi nis procedurén e
votimit

Kuvendi i Kosovés ka hapur procedurén pér zgjedhjen e dy anétaréve té Bordit t& Zyrés sé Rregullatorit t&
Energjisé (ZRRE), proces qé éshté shogéruar me kritika nga partité opozitare pér ményrén se si Qeveria ka
pérzgjedhur kandidatét.

Deputeti i Lévizjes Vetévendosje, Taulant Kelmendi, njoftoi se nga katér kandidatét e propozuar do té zgjidhen
dy, pérmes votimit té fshehté. Anétarét e rinj do té kené mandat pesévjecar.

Kelmendi deklaroi se Grupi Parlamentar i LVV-sé& e mbéshtet zgjedhjen e anétaréve té rinj, duke e vlerésuar
funksionalizimin e ZRRE-sé si té réndésishém.

Ai béri té ditur se kandidatét e propozuar nga Qeveria jané Driton Gojani, Lutfie Dervishi, Hana Jakupi dhe Senat
Bolluzerti, ndérsa pérsériti se dy prej tyre do té pérzgjidhen me votim té fshehté pér njé mandat pesévjecar.

Ndaj procesit reagoi deputeti i PDK-sé, Arben Mustafa, i cili vuri né piképyetje kriteret e pérdorura pér
pérzgjedhjen e katér emrave.

Mustafa tha se deputetét kané marré listén e kandidatéve té rekomanduar, por jo edhe njé shpjegim té garté se
pérse jané propozuar pikérisht kéta emra. Sipas tij, nga dokumentet e vierésimit rezulton se kandidatét e
zgjedhur nga Qeveria nuk jané ata qé kané marré mé shumeé piké, por persona gé renditen né pjesén e fundit té
listés.

Deputeti | PDK-sé& e cilésoi procesin si t& improvizuar dhe t& politizuar, duke pretenduar se ai nuk synon
zgjedhjen e kandidatéve mé té miré pér Bordin e ZRRE-sé, por dérgimin né Kuvend t& personave té preferuar
nga Qeveria. Ai kérkoi té dihet edhe géllimi i procesit t€ vierésimit dhe intervistimit té kandidatéve.

Kritika shprehu edhe deputeti i LDK-sé€, Ermal Sadiku. Ai tha se komisioni vlerésues i kishte renditur 13
kandidatét né bazé té pikéve, pérvojés profesionale dhe arsimit, por se Qeveria nuk kishte pérfshiré né propozim
kandidatét me vierésimin mé té larté.

Sadiku theksoi se personi i renditur i pari, si dhe kandidatét e pozicionuar né vendin e treté dhe t& katért, nuk
jané pérzgjedhur pér t'u paraqitur para Kuvendit. Né listén e propozuar, sipas tij, jané pérfshiré kandidatét e
renditur né vendin e dyté, t& shtaté, té teté dhe né vendin e gjashté.

Ai u béri thirrje deputetéve té& mos votojné persona gé, sipas vierésimit t& komisionit t& pavarur, nuk e kishin
merituar té ishin pjesé e listés sé dorézuar né Kuvend.

Edhe deputeti i AAK-s&, Burim Ramadani, kérkoi sgarime pér procedurén. Ai tha se né materialet e paragitura né
komision nuk kishte asnjé arsyetim lidhur me mosrespektimin e renditjes s& béré nga komisioni rekomandues.

Ministrja e Ekonomisé, Artane Rizvanolli, e mbrojti procesin e ndjekur nga Qeveria. Ajo deklaroi se konkursi ishte
transparent dhe se kandidatét ishin shqgyrtuar nga njé komision i pérbé&ré nga eksperté té fushés.

Rizvanolli kundérshtoi pretendimet se emrat e propozuar nuk i plotésojné kriteret. Ajo tha se diferencat mes
kandidatéve nuk jané aq t& médha sa pretendohet, duke pérmendur njé diferencé prej 10 pikésh dhe njé dallim
qé, sipas saj, éshté rreth 70 dhe 80 pér gind.

Ministrja shtoi se komisioni | ekspertéve e kishte kryer vlerésimin dhe ia kishte dorézuar Qeverisé listén e
kandidatéve gé i konsideronte t& emérueshém, ndérsa kérkoi gé t& mos shpérndaheshin informacione té pasakta
pér kriteret e kandidatéve.

Deputeti i LDK-s&, Armend Zemaj, reagoi ndaj deklaratés sé ministres. Ai tha se Rizvanolli kishte pranuar se
kandidatét ishin vierésuar nga eksperté té fushés, por se Qeveria nuk e kishte respektuar renditjen e pércaktuar
prej tyre.

Zemaj shtoi se mosrespektimi i vierésimit t& dy ekspertéve eminenté tregon se pérzgjedhja €shté béré mbi bazén
e perceptimit t& Qeverisé dhe jo sipas renditjes profesionale t& komisionit.

Rizvanolli iu pérgjigj duke deklaruar se vendimi pér pérzgjedhjen pé&rfundimtare éshté né diskrecionin e Qeverisé.
Ajo tha se rezultatet e vlerésimit jané njohur, por se Qeveria ka té drejté té vendosé pér emrat gé do Ui dérgojé
pér votim.

Ministrja u shpreh se ata qé& duan t€ béjné njé pérzgjedhje tjetér duhet té fitojné votat dhe té vijné né Qeveri.

Me 66 vota pér, asnjé kundér dhe asnjé abstenim, Kuvendi i Kosovés miratoi Komisionin Zgjedhor pér
pérzgjedhjen e anétaréve t& Bordit t& Zyrés sé Rregullatorit t& Energjisé.

